
放言

作者：元好問　金朝

本作品收錄於《元遺山集》

韓非死《孤憤》，虞卿著窮愁。

長沙一湘累，郊、島兩詩囚。

人生定能幾，肺肝日相仇。

井蛙奚足論？褌虱良足羞。

正有一朝樂，不償百年憂。

古來帝王師，或從赤松游。

大笑人間世，起滅真浮漚。

曾是萬戶封，不博一掉頭。

有來且當避，未至吾何求？

悠悠復悠悠，大川日東流。

紅顏不暇惜，素髮忽已稠。

我欲升嵩高，揮杯勸浮丘。

因之兩黃鵠，浩蕩觀齊州。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

